
Akileraarusiinernik Aalajangiisartut aalajangiinerat 

 

Kinaassutsimik uppernarsaaneq: 2024-22111 

Aalajangiisoqarpoq: 19. marts 2025 

Aalajangiinerup tamanut saqqummiunneqarnera: 20. oktober 2025 

Ukioq aningaasarsiorfiusoq: 2022 

Qulequtaq: Akileraarutit 

Sammisami oqaatsit atorneqartut: Katissimasut akornanni ilanngaammik nuussineq 

(ataatsimoortumik akileraarusiineq) 

 

 

Eqikkaaneq 

Akileraarutit sinnerannik Akileraartarnermut Áqutsisoqarfiup akileeqqusineranut naammagittaalliut 

tunngassuteqarpoq. Akileraartarnermut Aqutsisqoarfiup naammagittaalliuteqartup siusinnerusukkut 

katissimasimasaata isertitaanik taggissinikuunini allanngortissimavaa, tamatumalu angutip 

nammineerluni ilanngaammik pigisaminik atuisinnaalernera taamaattumillu naammagittaalliuteqartup 

akileraarutissaasa taggissat ilanngaataannut taakku nuunneqarsinnaajunnaarnerat malitsigivaa.  

Akileraarutit naatsorsorneqarnerannik nalilersueqqinnissaq naammagittaalliuteqartup kissaatigaa, 

tassa akileraarutit sinneruttut arnap imminerminut aningaasaqarnikkut nammatassiingaatsiarnissaat 

naatsorsuutigisimannginnamiuk.  

Akileraartarnermut Aqutsisoqarfiup Akileraarusiinermik aalajangiisartut aalajangiussaat attatiinnarpaa, 

tassa inatsimmut naapertuuttumik akileraarutinik naatsorsuineq ingerlanneqarsimammat. 

 

 

 

Suliassami pissusiviusut 

Naammagittaalliuteqartoq siusinnerusukkut katissimasaminut piffissap 2009-mi juli-p - 2023-mi 

november-ip akornanni katisimanikuuvoq. Aappariit ulloq 13. maj 2022 tikillugu ataatsimoorussamik 

najugaqarfeqarnikuupput.  

 

Naammagittaalliuuteqartup ukiumi akileraaruteqarfiusumi 2022-mi isertitai akileraarusigassat, 

katissimasamit ilanngaatip nuunneqannginnerani 515.846 kr.-iusussatut aalajangersarneqarsimapput.  

Nalinginnaasumik inaarutaasumik nalunaarusiami (inaarutaasumik nalunaarusiaq siulleq) 

naammagittaalliuteqartup isertitai akileraarusiagassat, akileraarutissaannik naatsorsuinermi 430.539 

kr.-iussasut aalajangersarneqarput, tassa katissimanikuusamik ilanngaat nuunneqarsimammat 

katillugit 85.307 kr.-iusut. Tamatuma saniatigut katissimasimasamit inuttut ilanngaat 

nuunneqarsimavoq 48.000 kr.-iusoq. Ilanngaammi naammagittaalliutteqartumut katillugit 133.307 kr.-it 

nuunneqarsimapput. Akileraarutinik naatsorsuineq 2023-mi august-imi inerniliiffigineqarpoq, 

akileraarutaavallaarsimasunik tunniussinermik 77.191 kr-iusunik (tapit ilanngullugit). 

 

Ulloq 1. juli 2024-imi, ukioq akileraarfiusoq 2022 pillugu inaarutaasumik nalunaarsuiffik nutaamik 

allanngortinneqarsimasoq tunniunneqarpoq, tassanilu inerniliunneqarsimavoq akileraarutit 

akilinngitsuukkat 62.219 kr-iusut (tapit ilanngullugit) akilersinniarneqassasut. Akileraarutinut 

akilinngitsuukkanut patsisaavoq, katissimasimasap inaarutaasumik nalunaarsuutaanik allannguineq. 

Angutip maanna nammineerluni ilanngaat pigisani atorsinnaalerpaa taamaattumillu 

naammagittaalliuteqartup isertitaanut akileraarutaasussanut ilanngaat nuussinnaajunnaarnikuullugu.  

Angutip akileraarutigisassaanik taggissinerup allanngortinneranut atatillugu katissimasaa 

illuatungerisatut tusarniaaffigineqarnikuuvoq. Naammagittaalliuteqartoq illuatungerisatut 

tusarniaaffigineqarsimanngilaq, tassa arnap isertitai allanngorsimanngimmata aamma akileraarutinik 

naatsorsuineq, katissimasamiit ilanngaammik nuussinermi, taannatuaavoq nuussinermi 

allannguutaasoq.  

 

 

Naammagittaalliuuteqartup paasinninnera 

Akileraarutit naatsorsorneqarnerannik nalilersueqqinnissaq naammagittaalliuteqartup kissaatigaa, 

tassa akileraarutit sinneruttut arnap imminerminut aningaasaqarnikkut nammatassiingaatsiarnissaat 

naatsorsuutigisimannginnamiuk.  

 

 

Inatsisitigut malittarisassanut inatsisillu tunngavigalugit sulinermut innersuussinerit  

Ukioq isertitaqarfiup 2008-p tungaanut katissimallugu aapparisat ataatsimoortillugit isertitaat 

akileraaruserneqartarput, Aningaasarsianit akileraarutit pillugit Inatsisartut inatsisaanni nr. 12, 2. 

novembari 2006-imeersumi § 4.  

Inatsisartut inatsisaat nr. 11,15. november 2007-meersukkut, ukioq akileraarfiusoq 2008 

aallarnerfigalugu, katissimallutik aappariinnik immikkut akileraarusiisarneq atuuttunngortinneqarpoq. 

Tamatuma kingorna katissimallutik aappariit immikkut akileraaruserneqartalerput aamma 

akileraarutinik naatsorsuinermi kisimiillutik akileraaruserneqartalerlutik. Isertitani 

akileraarutaasussaasuni amigartooruteqarneq, inuttut ilanngaammik atuinngitsoorneq aamma B-imik 

isertitanut aningaasat ikinnerpaaffii akileraarutaasussaanngitsunik atuinngitsoorneq, katissimasut 

akornanni nuunneqarsinnaapput. c. §§ 4 – 4 e. 

 

§ 4. § 4. Aappariit isertitaminnit tamarmik immikkut akileraaruserneqassapput. 
Imm. Imm. 2. Aappariinnut inooqatigiittunut tamarmik Kalaallit Nunaannut akileraartussaatitaasunut, 
aningaasarsianit akileraarutit pillugit inatsimmi malittarisassat malillugit isertitaannik 
akileraaruteqaataasussanik naatsorsuineqassaaq. 
Imm. 3 Imm. 3. Aappariit inooqatigiittut averuserneranni avinneranniluunniit inooqatigiinneq 
akileraartarnermut tunngatillugu averusernerup avinnerulluunniit pineraniit atorunnaartutut isigineqassaaq. 
Imm. 4 Imm. 4. Inooqatigiinnerup averusernertaqanngitsumik avinnerunngitsumilluunniit atorunnaarnerani, 
inooqatigiinneq akileraartarnermut tunngatillugu ukiup aningaasarsiorfiusup inooqatigiikkunnarfiusup 
naanerani atorunnaartutut isigineqassaaq. 
Imm. Imm. 5. Aappariit averusernerup inooqatigiikkunnaarnerulluunniit kingunerisaanik 
inooqatigiikkunnaarsimanerup kingornatigut inooqatigeeqqilerpata, akileraartarnermut tunngatillugu piffissami 
inooqatigeeqqilerfiusumi inooqatigiinneq ingerlanneqaqqilersutut isigineqassaaq. 
Imm. 6 Imm. 6. Aappariit arlaata akileraartussaanermut pisussaaffia atorunnaarpat, akileraartarnermut 
tunngatillugu inooqatigiinneq akileraarnissamut pisussaaffeqarnerup atorunnaarneraniittaamaatinneqartutut 
isigineqassaaq. 
 
§ 4 b. Pisuussutitigut isertitat aapparisap, aappariinneq pillugu inatsiseqartitsinermi pisuussutinik pineqartunik 
atuisinnaasup imaluunniit, aningaasartuutinut ilanngaatigineqarsinnaasunut tunngatillugu, akiligassamik 
akiliisussaasup, isertitaanik naatsorsuinermi ilanngunneqassapput. Aappariinni sorlermut 
akileraarutaasussanik isertitat tunngasuunersut aalajangerneqarsinnaanngippat, aappariit isertitat avissavaat. 
 
§ 4 d. Aappariit tamarmik immikkut akileraarutaasussanik isertitaat tunngavigalugit isertitaannit 
akileraarutissaat naatsorsorneqassapput. 

Imm. 2 Aappariit arlaata akileraarutaasusssanik isertitai amigartooruteqarfiuppata aappariillu ukiup 
aningaasarsiorfiusup naanerani inooqatigiippata, amigartoorutit sapinngisamik annertunerpaamik aapparisap 
aappaata akileraarutaasussanik isertitaanit ilanngaatigineqassapput. Ilanngaasiineq pissaaq, aapparisap 
aappaata § 30, imm. 1 naapertorlugu ukiumi aningaasarsiorfimmi siusinnerusumi aningaasarsiat 
amigartoorutaasut atunngitsuukkat ilanngaatigereernerata kingorna. Tamatumunnga atatillugu aappariit 
akileraarutaasussanik isertitaanik naatsorsuinermi isertitat nunani allani nunamilu maaniunngitsoq 
akileraarusigaasut ilanngunneqassanngillat. Imm. 2-mi oqaaseqatigiinnit aalajangersagaq, isertitanit 
akileraarutit § 69 naapertorlugu isertitanit akileraarutinit appartinneqarsimappata, atuutsinneqassanngilaq.  
 
Katissimallugu aapparisaminik ukiup aningaasarsiorfiusup naanerani inooqateqartup inummut ilanngaat 
tamakkiisumik atorsinnaanngippagu, ilanngaatip atorneqanngitsortaa aapparisaasup akileraarutaasussanik 
isertitaanik appartitsinermut atorneqassaaq. 
Imm. 2 Katissimalluni aappaqartoq aapparisaminillu inooqateqartoq ukiup isertitaqarfiusup naanerani § 20 
naapertorlugu akileraarutaasussaanngitsunik B-nik isertitaqarnissamut periarfissamik 
iluaquteqarsinnaasimanngippat, iluaqutigineqanngitsortai aappaasup B-nik isertitaanit ilanngaatissatut 
nuunneqassapput. Taamaattorli akileraaruteqaataasussaangitsut nuutat aapparisap B-nik isertitaanut 
amigartooruteqaataasinnaanngillat. 

 

Katissimasut akornanni ilanngaammik atorneqarsimanngitrsumik nuussinissamut 

tunngavissaatitaasoq tassaavoq, taakku ukiup isertitaqarfiusup naanerani inooqatigiissasut. 

Katissimasut inooqatigiinnerminnik atorunnaarsitsippata, averuserneqanngitsumik imaluunniit 

avinnatik imminnut najorunnaarpata, ukiup isertitaqarfiusup naanerani akileraartarnikkut 

inooqatigiikkunnaarsimasutut taakku isigineqassapput. Katissimasut averusernissamut imaluunniit 

avinnissamut akuerineqarsimappata, akuersissuteqarnermiit akileraarutitigoortumik inooqatigiinnerat 

unittutut isigineqassaaq, tassa imaappoq, ukiumut isertitaqarfiusumut akileraarutaasussanik 

naatsorsuinermi ilanngaammik atorneqanngitsumik nuussisoqarsinnaanngilaq, matumani 

inooqatigiinneq atorunnaarsinneqarsimappat, § 4-mut nassuiaatit naapertorlugit. 

 

Averusernermi avinnermiluunniit akileraartaarnikkut inooqatigiinneq atorunnaartutut isigineqassaaq, 

tassa imaappoq, akuersissuteqarnermi imaluunniit eqqartuussinermi ulloq. Aalajangiineq 

eqqartuussinikkut pisimappat eqqartuussiviup eqqartuussissutaata ullua aalajangiisuussaaq, 

matumani eqqartuussut suliareqqitassanngortinneqarsimananilu Kalaallit Nunaata Eqqartuussiviani 

eqqartuussinikkut averusernissaq avinnissarluunniit akuerineqarsimanngippat. Tamatuma 

kingunerivaa, ukioq isertitaqarfiusoq tamakkerlugu akileraartarnikkut isigalugu katissimasut 

inooqatigiissimanngitsutut isigineqartarput, taamaammat ukiumi tassani isertitaqarfiusumi kingumut 

atuutilersumik ukiup isertitaqarfiusup aallartinneraniiit, katissimasut katissimanngitsutut 

akileraaruserneqassapput. 

 

 

Akileraarusiinermik Aalajangiisartut naliliineri tunngavilersuutaalu  

Inuttut ilanngaammik naammagittaalliuteqartup siusinnerusukkut katisimasimasaanit 

naammagittaalliortumut nuussinerit utertitsinerillu, akileraartarnermut malittarisassanut 

naapertuuttumik pisarput, matumani katissimasut ukiumi isertitaqarfiusumi 2022-mi 

akileraartarnikkut inooqatigiittut suli i.sigineqarnersut tunngavissaatitaasussaalluni. 

 

Aappariit aatsaat pisortatigoortumik 2023-mi novemberimi avipput, kisianni 2022-p qiteqqunneraniilli 

assigiinngitsunik najugaqarfinni ineqartutut nalunaarsorneqarsimapput taamaammallu piviusumik 

avissaaqqallutik inuusimallutik. Aappariit pisortatigoortumik averusernertaqanngitsumik 

najugaqatigiigunnaarsimagaluarpata, 2022-mi akileraartarnikkut isigalugu suli inooqatigiittut 

isigineqarsimassagaluarput. Aappariit averusersimappata, 2022-mi akileraartarnikkut isigalugu 

inooqatigiinngitsutut isigineqassapput. Tassa imaappoq, ukiumut isertitaqarfiusumut 2022-mut 

akileraarutinik naatsorsuinermi taamaalilluni katissimasut akornanni ilanngaat 

nuunneqartussaanngilaq.  

 

Pisup aallartinnerani ilanngaammik nuussineq eqqortuliunngitsumik eqqortuliortumilluunniit 

pisimanersoq apeqqutaatinnagu, allattoqarfiup oqaatigisinnaavaa, eqqortuuvoq ukiumut 

isertitaqarfiusumut 2022-mut akileraarutinik naatsorsuinermi taamanikkut katisimasisasamit ilanngaat 

naammagittaalliortup nuutsissinnaanngimmagu. Tamatuma aamma malitsigisaatut eqqortuuvoq, 

akileraarutaavallaarsimasut tunniunneqarsimasut naammagittaalliuteqartup utertillugit akilissammagit, 

tamanna arnap taamani katisimasimasaanit ilanngaammik nuussinerup inerneriinnarpaa.  

 

 

Akileraartarnermik aalajangiisartut aalajangiinerat 

Akileraartarnermut Aqutsisoqarfiup ukiumut isertitaqarfiusumut 2022mut inaarutaasumik 

nalunaarsuinermik allannguinera, akileraarutit ikippallaartut akilersinneqarnissaannik 62.219 kr.-

iusunik inerneqartoq, attatiinnarneqarpoq, tassa siusinnerusukkut katisimasimasaminit 

naammagittaalliortoq ilanngaammik nuussiffigineqarsinnaanngimmat.  

Taamaalilluni Akileraartarnermut Siunnersuisooqatigiinnit arnap naammagittaalliutaa 

ilalerneqanngilaq. 

 

Inatsisinut innersuussineq: Inatsisartut inatsisaat nr. 11,15. november 2007-meersumi §§ 4 aamma 4 

e. 

 


